
ஸூர்யாஷ்டகம் 2

ஶ்ரீக³ணேஶாய நம: ।
ப்ரபா⁴தே யஸ்மிந்நப்⁴யுதி³தஸமயே கர்மஸு ந்ரு’ணாம்

ப்ரவர்தேத்³வை சேதோ க³திரபி ச ஶீதாபஹரணம் ।
க³தோ மைத்ர்யம் ப்ரு’த்²வீஸுரகுலபதேர்யஶ்ச தமஹம்

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 1॥
த்ரிநேத்ரோऽப்யஞ்ஜல்யா ஸுரமுகுடஸம்வ்ரு’ஷ்டசரணே

ப³லிம் நீத்வா நித்யம் ஸ்துதிமுதி³தகாலாஸ்தஸமயே ।
நிதா⁴நம் யஸ்யாயம் குருத இதி தா⁴ம்நாமதி⁴பதி

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 2॥
ம்ரு’கா³ங்கே மூர்தித்வம் ஹ்யமரக³ண ப⁴ர்தாக்ரு’த இதி

ந்ரு’ணாம் வர்த்மாத்மாத்மோக்ஷிணிதவிது³ஷாம் யஶ்ச யஜதாம் ।
க்ரதுர்லோகாநாம் யோ லயப⁴ரப⁴வேஷுப்ரபு⁴ரயம்

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 3॥
தி³ஶ: க²ம் காலோ பூ⁴ருத³தி⁴ரசலம் சாக்ஷுஷமித³ம்

விபா⁴கோ³ யேநாயம் நிகி²லமஹஸா தீ³பயதி தாந் ।
ஸ்வயம் ஶுத்³த⁴ம் ஸம்விந்நிரதிஶயமாநந்த³மஜரம்

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 4॥
வ்ரு’ஷாத்பஞ்சஸ்வேத்யௌட⁴யதி தி³நமாநந்த³க³மநஸ்-

ததா² வ்ரு’த்³தி⁴ம் ராத்ரை: ப்ரகடயதி கீடாஜ்ஜவக³தி: ।
துலே மேஷே யாதோ ரசயதி ஸமாநம் தி³நநிஶம்

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 5॥
வஹந்தே யம் ஹ்யஶ்வா அருணவிநி யுக்தா: ப்ரமுதி³தாஸ்-

த்ரயீரூபம் ஸாக்ஷாத்³த³த⁴தி ச ரத²ம் முக்திஸத³நம் ।
நஜீவாநாம் யம் வை விஷயதி மநோ வாக³வஸரோ

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 6॥

ததா² ப்³ரஹ்மா நித்யம் முநிஜநயுதா யஸ்ய புரதஶ்-

சலந்தே ந்ரு’த்யந்தோऽயுதமுத ரஸேநாநுகு³ணிதம் ।
நிப³த்⁴நந்தீ நாகா³ ரத²மபி ச நாகா³யுதப³லா

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 7॥
ப்ரபா⁴தே ப்³ரஹ்மாணம் ஶிவதநுப்⁴ரு’தம் மத்⁴யதி³வஸே

ததா²ஸாயம் விஷ்ணும் ஜக³தி ஹிதகாரீ ஸுக²கரம் ।
ஸதா³ தேஜோராஶிம் த்ரிவிவமத² பாபௌக⁴ஶமநம்

நமாமி ஶ்ரீஸூர்யம் திமிரஹரணம் ஶாந்தஶரணம் ॥ 8॥
மதம் ஶாஸ்த்ராணாம் யத்தத³நு ரகு⁴நாதே²ந ரசிதம்

ஶுப⁴ம் சும்ராக்³ராமே திமிரஹரஸூர்யாஷ்டகமித³ம் ।
த்ரிஸந்த்⁴யாயாம் நித்யம் பட²தி மநுஜோऽநந்யக³திமாம்ஶ்-

சதுர்வர்க³ப்ராப்தௌ ப்ரப⁴வதி ஸதா³ தஸ்ய விஜயம் ॥ 9॥
நந்தே³ந்த்³வங்க்க்ஷிதாவப்³தே³ (1919) மார்க³மாஸே ஶுபே⁴ த³லே ।
ஸூர்யாஷ்டகமித³ம் ப்ரோக்தம் த³ஶம்யாம் ரவிவாஸரே ॥ 10॥
இதி ஶ்ரீபண்டி³தரகு⁴நாத²ஶர்மணா விரசிதம் ஶ்ரீஸூர்யாஷ்டகம் ஸம்பூர்ணம் ।

